
Y sefyllfa bresennol ar 26 Ionawr 2023  
 
Pwrpas y nodyn briffio hwn yw rhoi diweddariad pellach ar y gwaith sy’n cael ei 
wneud cyn y broses ffurfiol o ymgysylltu â’r cyhoedd mewn perthynas â’r 
Adolygiad Gwasanaeth o’r Gwasanaeth Adalw a Throsglwyddo Meddygol Brys 
(GATMB Cymru) sy’n gweithio mewn partneriaeth ag Awyr Cymru. Elusen 
Ambiwlans. 
 
Mae’r PGAB wedi cytuno i archwilio a gwneud y mwyaf o'r gweithgaredd 
ychwanegol y gellid ei gyflawni o'r canolfannau presennol ac archwilio opsiynau 
i ad-drefnu'r gwasanaeth. 
 
Esboniodd y papur briffio diwethaf ein bod yn disgwyl dechrau ymgysylltu ffurfiol 
pan fydd y deunyddiau ymgysylltu wedi’u cytuno ac y byddai’r Tîm PGAB yn 
parhau i weithio gydag arbenigwyr mewn Byrddau Iechyd a Chynghorau Iechyd 
Cymuned i gynhyrchu’r rhain. 
 
Mae nifer o ddeunyddiau ymgysylltu yn cael eu datblygu mewn amrywiaeth o 
fformatau i sicrhau eu bod ar gael i bob rhanddeiliad. Mae'r rhain yn disgrifio 
sut mae GATMB yn gweithio, pam mae Adolygiad Gwasanaeth o’r GATMB yn 
cael ei gynnal a bod y PGAB angen eich help i wneud yn siŵr ein bod yn edrych 
ar y pethau cywir a'n bod yn deall eich barn. 
 
Fel rhan o’r broses ymgysylltu, gofynnir i randdeiliaid pa opsiynau y dylid eu 
datblygu, sut y caiff y rhain eu mesur yn erbyn ei gilydd a pha rai o’r rhain sydd 
bwysicaf. Bydd hyn yn effeithio ar sgôr pob opsiwn. 
 
Cyn iddynt gael eu cwblhau, mae'r deunyddiau hyn wedi'u rhannu â Chynghorau 
Iechyd Cymuned i gael eu hadborth. 
 
Bydd trafodaethau hefyd yn cael eu cynnal i gytuno ar y dull o ymgysylltu a'r 
amserlen. Mae nifer o ffyrdd y byddwch yn gallu rhannu eich barn gan gynnwys 
wyneb yn wyneb, sesiynau ar-lein ac arolwg ar-lein. 
 
Rydym yn dal i ddisgwyl dechrau’r broses ymgysylltu ddechrau mis Chwefror. 
 
Diolch i chi am eich diddordeb parhaus yn yr Adolygiad Gwasanaeth yma. 
 


